
Тақырыбы: «Ғарыш әлеміне саяхат»

Мақсаты: Балалардың ғарыш туралы түсініктерін кеңейту, ғарышкерлермен таныстыру. Танымдық қызығушылықтарын арттыру, зейінін, ойлау қабілетін және шығармашылықтарын дамыту.
Қажетті құралдар: Ғарышкерлердің суреттері, ғаламшарлар макеті, «Сыңарын тап», «Көлеңкесін тап» ойындарына арналған карточкалар, зымыран суреттері, түрлі түсті қарындаштар, ермексаз.

Шаттық шеңбері
Тәрбиеші:
Сәлеметсіңдер ме, балалар! Бүгін біз сендермен қызықты саяхатқа шығамыз. Қайда барамыз деп ойлайсыңдар?
Балалар:
Ғарышқа!
Тәрбиеші:
Дұрыс айтасыңдар! Ендеше, зымыранымызға отырып, ғарыш әлеміне аттанайық!

Негізгі бөлім

Тәрбиеші:
Ғарыш өте үлкен әрі қызықты әлем. Онда Күн, Ай, жұлдыздар және ғаламшарлар бар. Балалар, ғарышқа алғаш ұшқан адам кім екенін білесіңдер ме?
Балалар:
Юрий Гагарин.
Тәрбиеші:
Дұрыс. Юрий Гагарин – адамзат тарихында алғаш болып ғарышқа ұшқан ғарышкер.
 Ал Қазақстаннан ғарышқа алғаш ұшқан ғарышкер – Тоқтар Әубәкіров.
Талғат Мұсабаев бірнеше рет ғарышқа ұшып, еліміздің атын әлемге танытқан батыр ғарышкер.
Балалар ғарышкерлердің суреттерін тамашалайды.

Сергіту сәті
Зымыран боп зулайық,
Ғарышқа біз ұшайық.
Жұлдыздарды аралап,
Қайта жерге қонайық.

Дидактикалық ойын: «Сыңарын тап»
Мақсаты: Зейінін дамыту, заттарды салыстыра білуге үйрету.
Ойын шарты: Балалар ғарыш тақырыбындағы суреттердің жұбын табады.

Дидактикалық ойын: «Көлеңкесін тап»
Мақсаты: Логикалық ойлауын дамыту, пішіндерді ажырата білуге үйрету.
Ойын шарты: Зымыранның, ғаламшардың, жұлдыздың көлеңкесін тауып сәйкестендіреді.

Шығармашылық жұмыс: «Зымыранды боя»
Мақсаты: Ұқыпты бояуға, түстерді дұрыс таңдауға үйрету.
Ойын шарты: Балалар зымыран суретін бояйды.

Ермексазбен жұмыс: «Зымыранды толықтыр»
Мақсаты: Ұсақ қол моторикасын дамыту, шығармашылық қабілеттерін арттыру.
Ойын шарты: Балалар ермексаздан зымыранның терезесін, отын немесе әшекей бөлшектерін жасап, суретті толықтырады.

Қорытынды
Тәрбиеші:
Балалар, бүгін біз қайда саяхат жасадық?
Балалар:
Ғарыш әлеміне!
Тәрбиеші:
Қандай ғарышкерлермен таныстық?
Балалар:
 Юрий Гагарин, Тоқтар Әубәкіров, Талғат Мұсабаев.
Тәрбиеші:
Жарайсыңдар! Бүгін сендер ғарыш туралы көп мәлімет білдіңдер, тапсырмаларды жақсы орындадыңдар.

Балаларды мадақтау:
 Керемет! Сендер өте білімді, тапқыр және шығармашыл балалар екенсіңдер!

